
 

 

 

Анисимова Розалия Егоровна – Талбаана 

 

Учууталбар  

                     Анисья Гаврильевна Рехлясоваҕа ананар 

Өйдүүбүн, сэттэбин туоламмын 

Дьүөгэбинээн Лидалыын 

Нулевой кылааска үөрэнэ 

Оскуолаҕа кэлбиппит. 

 

Кылаас аана аһыллан, 

Кэрэ сырдык сэбэрэлээх, 

Эйэҕэс, истиҥ мичээрдээх 

Эн киирэн кэлбитиҥ. 

 

Биһиги, кыракый оҕолор, 

Аптаах тылгар абылатан, 

Тугу да түһэрбэккэ 

Истэ сатыыр этибит. 

 

“А” буукубаттан саҕалаан 

Үөрэх үрдүк кирилиэһин, 

Дабайарга бэлэмнээн 

Элбэх сыраҕын биэрбитиҥ. 

 

Учуутал диэн улуу тылы 

Эйиигин кытта дьүөрэлиибин, 

Үйэм – сааһым тухары 

Өйбөр хатыы сылдьабын. 

 


